
TQEGĦID TA’ KARTI

IĊ-CHAIRMAN (Onor. Silvio Grixti): Qabel ma nibdew niddiskutu l-ewwel item fuq l-aġenda nixtieq inpoġġi fuq il-Mejda tal-Kumitat:

Korrispondenza mibgħuta mill-Onor. Claudette Buttigieg biex jitwaqqaf sottokumitat fi ħdan il-Kumitat dwar is-Saħħa biex jiddiskuti d-Dijabete.  

Korrispondenza mibgħuta minn Dr Sara Portelli u indirizzata lill-iSpeaker, dwar il-possibbiltà li l-Kumitat dwar is-Saħħa jżomm laqgħa u jiġu mistiedna esperti barranin biex jagħtu perspettiva ħolistika dwar surrogacy u gamete donation; u

Korrispondenza mibgħuta minn Prof. Mark Eyskens, Chairman tal-Public Advice International Foundation dwar antimicrobial resistance.

SUĠĠETTI LI GĦANDHOM JIĠU DISKUSSI FIL-LAQGĦAT LI ĠEJJIN

IĊ-CHAIRMAN: Issa nistieden lill-Onor. Membri sabiex jgħaddu xi rimarki jew ħsibijiet fuq dawn it-tliet korrispondenzi. L-Onor. Etienne Grech.

ONOR. ETIENNE GRECH: B’riferenza għall-korrispondenza li għamlet l-Onor. Claudette Buttigieg sabiex jitwaqqaf sottokumitat fi ħdan il-Kumitat dwar is-Saħħa biex jiddiskuti d-Dijabete nixtieq nistaqsi jekk qattx twaqqaf sottokumitat għal dan il-għan.

ONOR. STEPHEN SPITERI: Iva, fil-fatt matul l-aħħar leġiżlatura kien hemm kumitat li kien kompost minn madwar tmien Membri u kien jiffunzjona b’mod regolari. Naturalment, kif tafu, billi d-dijabete hija kondizzjoni komuni ħafna, tant li tolqot lil pajjiżna b’mod ...

ONOR. ETIENNE GRECH: Imma dak kien sottokumitat?

ONOR. STEPHEN SPITERI: Kumitat kien u mhux sottokumitat. (Interruzzjonijiet)

ONOR. ETIENNE GRECH: Jien ma nsib l-ebda problema biex issir din il-ħaġa.
IĊ-CHAIRMAN: Anke jien naqbel li jitwaqqaf sottokumitat fi ħdan il-Kumitat dwar is-Saħħa. Issa ninforma lill-iSpeaker dwar din id-deċiżjoni bil-għan li d-diskussjoni dwar id-dijabete titkompla.

ONOR. STEPHEN SPITERI: Jien nissuġġerixxi li we will be more as a watchdog on the committee x’jagħmlu ...

ONOR. ETIENNE GRECH: L-ewwel ħaġa rridu niskrutinizzaw x’għamlu. Irridu nagħmlu laqgħa biex niskrutinizzaw x’kienu għamlu, safejn waslu u mbagħad forsi nagħmlu xi laqgħat oħra ...

ONOR. STEPHEN SPITERI: U rridu naraw min hu interessat li jidħol f’dan is-sottokumitat għax naturalment se jkun hemm Membri ġodda.

ONOR. ETIENNE GRECH: Hekk hu.

IĊ-CHAIRMAN: Nistaqsi lill-Onor. Membri jekk jixtiqux jagħmlu xi rimarki dwar it-tieni korrispondenza u ċjoè dwar dik mibgħuta minn Dr Sara Portelli rigward is-surrogacy u l-gamete donation.

ONOR. STEPHEN SPITERI: Ġaladarba probabbilment din l-issue se tkun fuq l-aġenda parlamentari fil-Plenarja aktar ‘il quddiem matul din il-leġiżlatura, naħseb l-opinjoni ta’ dawn l-esperti tkun utli għalina.

ONOR. ETIENNE GRECH: Però naħseb li fil-każ tal-embryo protection u materji oħra li għandhom x’jaqsmu ma’ dan is-suġġett, idealment m’għandniex nistiednu biss lil dawn l-esperti imma għandna nagħmlu serje ta’ laqgħat oħra ma’ esperti differenti. Jien m’iniex qed ngħid li m’għandniex nagħmlu laqgħa ma’ dawn l-esperti, imma naħseb li tkun idea tajba jekk nistiednu wkoll persuni oħra u nagħmlu bħalma pereżempju konna għamilna meta konna ddiskutejna l-organ transplantation. Dan huwa suġġett vast ħafna u hemm ħafna xi tgħid għax jinvolvi kemm affarijiet soċjali kif ukoll affarijiet tal-familja. Għalhekk tkun idea tajba jekk nagħmlu kumitat konġunt bejn il-Kumitat Permanenti dwar l-Affarijiet Soċjali, il-Kumitat Permanenti dwar is-Saħħa u l-Kumitat Permanenti dwar l-Affarijiet tal-Familja. F’dak il-każ irridu nagħmlu alternating chairs u nagħmlu serje ta’ laqgħat għax naturalment m’aħniex se nkopru kollox f’laqgħa waħda. Inġibu lil kull min huwa espert fl-oqsma li semmejt, inġibu persuni b’opinjonijiet differenti u nixtarru l-ideat kollha bħala kumitat konġunt. Imma lil dawn l-esperti nistidnuhom żgur. Bħala l-President tal-Kumitat dwar l-Affarijiet Soċjali jien ukoll irċevejt xi korrispondenza relatata ma’ dan is-suġġett.

ONOR. STEPHEN SPITERI: Jiġifieri l-istedina ta’ dawn l-esperti se nilqgħuha? Dawn huma stiednu lilhom infushom!

ONOR. ETIENNE GRECH: Iva, ngħidulhom li fil-futur qarib se nagħmlu serje ta’ laqgħat …

ONOR. MARIA DEGUARA: Nafu min huma dawn l-esperti għax m’hawnx ismijiet?

IĊ-CHAIRMAN: Il-korrispondenza hi mibgħuta minn Dr Sara Portelli.

ONOR. MARIA DEGUARA: Imma lil min qiegħda tirrappreżenta?

ONOR. ETIENNE GRECH: Normalment meta jkun hemm xi ħadd li jinsisti li jrid jiġi dejjem ikun prudenti ...

ONOR. MARIA DEGUARA: Jien m’għandix oġġezzjoni li jiġu, anzi kont se ngħidilkom li jekk irridu verament nagħmlu x-xogħol kif suppost, m’għandniex nieħdu biss l-opinjonijiet ta’ esperti Maltin li m’għandhomx esperjenza fuq din l-issue li għadna qed niddiskutu imma li we must take it further ... (Interruzzjonijiet) But why have they chosen a specific Monday? Għaliex aħna rridu nkunu available wkoll mhux hekk? (Interruzzjonijiet) But who are these experts? Dawn qegħdin Malta jew ġejjin minn xi pajjiż ieħor? Dak li qed ngħid jien!

ONOR. STEPHEN SPITERI: Dawn huma membri tal-ECPM (European Christian Political Movement).
ONOR. ETIENNE GRECH: Però meta nagħmlu l-laqgħa magħhom fit-13 ta’ Novembru m’aħniex se niltaqgħu magħhom bħala kumitat konġunt għax sa dakinhar ma naħsibx li nkunu lħaqna organizzajna kollox, imma għandna niltaqgħu magħhom bħala Kumitat Permanenti dwar is-Saħħa. Nilqgħuhom, niddiskutu magħhom, nagħmlu rapport dwar dak li nkunu staqsejniehom u dwar l-ideat tagħhom u mbagħad namalgamaw dan ir-rapport mal-kumplament tad-diskussjonijiet li nagħmlu fil-kumitat konġunt dwar l-embryo protection. X’taħsbu?

ONOR. MARIA DEGUARA: We will definitely meet them u nagħmlu resume dwar dak li jgħidu. Jien qed nassumi li dawn il-persuni ġejjin minn pajjiż barrani, u allura naħseb li l-aħjar ħaġa hi li naraw meta se jkunu Malta u naraw meta jkun konvenjenti anke għalina biex niltaqgħu magħhom. Però billi dan huwa suġġett sensittiv ħafna, almenu għandna niġbru informazzjoni minn pajjiżi Ewropej oħrajn li jinsabu għaddejjin minn dan il-proċess biex aħna nkunu nistgħu naraw il-pros, il-cons, kif il-Kristjani jħarsu lejn dan il-proċess, eċċ. Fl-opinjoni tiegħi għandna nieħdu opinjonijiet differenti biex imbagħad inkunu aħna li nagħtu l-opinjoni finali. Jekk hemm bżonn nistiednu wkoll esperti minn pajjiżi oħrajn aħna.

ONOR. ETIENNE GRECH: Normalment, anke jekk wieħed iħares lejn il-passat, jaf li aħna ma noqogħdux nistiednu nies minn barra ...

ONOR. MARIA DEGUARA: Bir-rispett kollu, imma ma naħsibx li għandna noqogħdu nħarsu lejn x’kien isir qabel!

ONOR. ETIENNE GRECH: Imma min se jħallas biex joqogħdu jiġu dawn l-esperti?

ONOR. MARIA DEGUARA: Tistaqsi if there is a way of communicating. Biex tieħu l-opinjoni tal-esperti verament trid tkellem nies li qed jaħdmu f’dan ix-xogħol. Pereżempju forsi jgħidulna x’inhuma l-persentaġġi tal-frozen embryos li jibqgħu ħajjin għax hemm differenza bejn li jgħidulek li hemm 100% survival u bejn li jgħidulek li għandek 98% chance of finding a non-viable embryo. Aħna m’għandniex il-potenzjal biex nagħtu dawn l-opinjonijiet, u allura hemm bżonn li nikkomunikaw ma’ esperti Ewropej dwar din il-ħaġa, u qed insemmi lill-Ewropej minħabba li aħna membri sħaħ tal-Unjoni Ewropea. Jekk m’għandniex finanzi biex nistednuhom nagħmlu radio-conference għax jien nifhem li ħadd mhu se joqgħod jiġi f’pajjiżna biex jagħtina l-opinjoni tiegħu at his own expense. Għalhekk we can organize a radio-conference ma’ ċerti esperti. Ma ninsewx li llum id-dinja m’għadhiex kbira!

ONOR. STEPHEN SPITERI: Jien naqbel mal-Onor. Maria Deguara. We should seek expert advice għax naħseb li aħna hawn preżenti bħala tobba nifhmu li ...

ONOR. MARIA DEGUARA: Fil-fatt jien għalhekk qiegħda nitkellem b’dan il-mod!

ONOR. ETIENNE GRECH: Ejjew ma ninsewx li l-Maltin kienu jġibulna ħafna references minn barra meta konna qed niddiskutu issues oħrajn, bħal pereżempju meta ddiskutejna l-morning-after pill. Kien ikun hemm esperti li huma favurha u esperti oħra li huma kontrieha, speċjalment minħabba li l-morning-after pill tinvolvi l-kwestjoni tal-fertilization, eċċ. Pereżempju l-Prof. Mark Brincat kien iġibilna studji mill-Ewropa u kien hemm min kien iġibilna wkoll studji mill-Amerka.   

ONOR. MARIA DEGUARA: Imma l-punt tiegħi huwa dan; why should we always ... Ħalli nitkellem fuqi. Pereżempju jekk se ġġibu lili biex nagħti l-opinjoni tiegħi I may be biased, jekk se ġġibu lill-Professur “A” he may be biased għax jaqbillu filwaqt li Professur “B” can be biased for something else. Irridu nżommu quddiem għajnejna li f’pajjiż żgħir we can get a lot of information which is highly biased. Naħseb li aħna, bħala tobba, għandna intelliġenza biżżejjed għax anke waqt il-qadi ta’ dmirijietna, nafu li ġieli jkun hemm erba’ persuni li għandhom l-istess professjoni u filwaqt li wieħed minnhom jiddeskrivi każ bħala urġenti ħafna, l-ieħor jiddeskrivi l-istess każ bħala li mhuwiex urġenti u li jista’ jistenna, imbagħad l-ieħor ... You know what I mean. Għalhekk nemmen li qegħdin fi żmien fejn meta nieħdu opinjoni rridu nħaddmu moħħna. Nemmen li what is right is right and what is wrong is wrong, u m’għandna nkunu biased fuq xejn, especially on such a sensitive issue.

ONOR. ETIENNE GRECH: Jekk immorru għar-riċerka aħna stess ...

ONOR. MARIA DEGUARA: Jien mhux hekk qiegħda ngħid! Għaliex għandna nagħmlu r-riċerka aħna?! Nikkomunikaw ma’ esperti Ewropej billi nistednuhom għal radio-conference. I am sure they will help. Għalihom this is bread and butter! Jiena m’iniex persuna li nibża’ nisma’ l-verità. Anzi nisma’ kollox imma mbagħad il-Bambin tani moħħ biex ninduna min qed jitkellem b’mod ġenwin u min bil-mod ta’ kif jitkellem qed jipprova jiżvijani. Fid-dinja kollox hekk. Pereżempju jekk inħarsu lejn stampa għalija tista’ tkun tidher bla sens filwaqt li ħaddieħor jista’ jkun jaf x’kien hemm behind the artist’s opinion u jista’ jagħtik storja sħiħa.

ONOR. ETIENNE GRECH: Imma barrani jista’ jkun biased ukoll!

ONOR. MARIA DEGUARA: No, no. Persuna li tkun ġejja minn pajjiż ieħor ma tistax tkun biased.

ONOR. ETIENNE GRECH: Le, tista’ tkun biased għax tista’ jew tkun kontra l-embryo-freezing jew tista’ tkun favur l-embryo-freezing.  

ONOR. MARIA DEGUARA: U inti ma tistax tkun biased ukoll? Inti għalhekk tisma’ l-opinjonijiet differenti.

ONOR. ETIENNE GRECH: Kulħadd jista’ jkun biased.

ONOR. MARIA DEGUARA: Jekk inti tgħidli li I am biased against it għal dawn l-erba’ raġunijiet u jien smajt erba’ speċjalisti jgħiduli the same thing filwaqt li mbagħad wieħed jgħidli kontra, in-norma hi ... Ħalli nispjega ruħi aħjar. Jekk il-maġġoranza jgħiduli li dak is-siġġu huwa abjad u f’daqqa waħda tidħol is-segretarja u tgħidli li dak is-siġġu huwa iswed, l-ewwel ħaġa li nagħmel jien hu li nistaqsiha jekk hijiex colour-blind, u jekk tgħidli li mhijiex, nerġgħu nħarsu aħna l-ħamsa kollha lejha u nistaqsuha kif qiegħda tarah iswed?! Onor. Grech, we have to be very clear with our conscienceness. Jiena dejjem hekk kont, ħajti kollha.

ONOR. ETIENNE GRECH: Imma dawn is-suġġetti delikati li se nittrattaw aħna, ibda mill-issue tal-embryo protection jew mill-issue tal-prostituzzjoni ... Għax wara kollox dan se jkun dibattitu. Pereżempju hemm min ma jaqbilx mal-embryo freezing għaliex jemmen li life starts at conception. Min-naħa l-oħra jista’ ikun hemm min ...  

ONOR. MARIA DEGUARA: Id-dinja kollha taqbel li life always starts at conception, irrespective of what they say.

ONOR. ETIENNE GRECH: Imma le, mhux kulħadd jaħsibha b’dak il-mod. Biex inġib eżempju wieħed, l-American Society of Gynaecologists tgħidlek li life starts at implantation, jiġifieri li kieku kellna nġibu l-opinjoni ...

ONOR. MARIA DEGUARA: U l-implantation kemm iddum biex issir fertilization?

ONOR. STEPHEN SPITERI: Five days.

ONOR. MARIA DEGUARA: Not even five days! On the third day you are already eroding ...

ONOR. ETIENNE GRECH: Imma hemm differenza bejn fertilization ...

ONOR. MARIA DEGUARA: Jekk nagħmel transvaginal ultrasound, within 10 days of implantation I can actually see the embryo! There is no doubt about it u ejjew ma nħallu lil ħadd jipprova jdawwarna meta qegħdin naraw l-affarijiet black on white quddiemna!

ONOR. ETIENNE GRECH: Imma hemm differenza ta’ ftit ġranet li ...

ONOR. MARIA DEGUARA: U l-ebda mara mhi se tkun taf li hi tqila f’jumejn, jiġifieri once you are ...

ONOR. ETIENNE GRECH: Imma huma hekk jgħidu hux!

ONOR. MARIA DEGUARA: Imma what is about it?!

ONOR. ETIENNE GRECH: Il-punt li qed nipprova nagħmel hawn hu li fuq ċerti issues ... Pereżempju ejjew ngħidu li xi darba aħna se niddiskutu l-medical use of cannabis jew il-cannabis products. Hemm min jgħidlek li din ma jaċċettahiex u li he is outright against it, anke jekk inġibulu l-provi kollha li din tista’ tkun ta’ benefiċċju għal ċerti nies, mentri mbagħad hemm min jgħidlek li din għandha xi benefiċċji għax tista’ tintuża għal hekk, għal hekk u għal hekk. Irridu nifhmu li dawn mhumiex white or black things imma hemm ħafna grey areas fin-nofs.

ONOR. MARIA DEGUARA: I agree, Onor. Grech, but we have to put our eyes not on what we think or what we should accept għax hekk jaqbel lilna. Inti ġibt l-eżempju tal-cannabis, imma l-mediċina kollha, min jeħodha on a regular basis, there are brain damages, no matter what ! That is the truth! Jekk jien għandi marda terminali u m’għandix ċans li nibqa’ ngħix iżjed bla wġigħ minn filgħodu sa filgħaxija, I might opt to take heroin. Why? Because it is going to destroy the pain ...

ONOR. ETIENNE GRECH: In fact we give morphine!

ONOR. MARIA DEGUARA: We do not give a high dose biex noqtluhom, però we can give it. Why? Because people may be terrified of facing death. They may want to decrease the pain to have a human dignity at death, però ma tistax tgħid li wieħed jista’ jieħu l-cannabis b’kapriċċ. Jekk wieħed ikun se jeħodha fuq bażi medika iva, we should have certain ... Issa jien qiegħda nitkellem fuq il-cannabis għax semmieha l-Onor. Grech, imma l-argument tiegħi kollu hu li dak li hu veru fid-dinja ma tistax tgħidlu li mhuwiex veru! Issa li wieħed joqgħod jgħidli li jridha for pleasure purposes ... 

ONOR. ETIENNE GRECH: Ħalli nagħtik eżempju ieħor, Onor. Deguara. Hemm min hu kontra l-ewtanasja. Pereżempju I have already stated li jien kontra l-ewtanasja, però hemm min jaqbel magħha, anke Maltin stess. Pereżempju kellna lis-Sur Magro li kien jgħidilna li jaqbel magħha ...

ONOR. MARIA DEGUARA: Nixtieq inkun naf xi jgħid meta jasal biex jagħmilha!

ONOR. ETIENNE GRECH: Imma rridu nisimgħuhom lil dawn in-nies!

ONOR. MARIA DEGUARA: Jien nisma’ kollox, imma għax wieħed jaqbel magħha ma jfissirx ... Illum qed nieħdu t-tendenza li l-minoranza tieħu d-drittijiet kollha filwaqt li l-maġġoranza titlef id-drittijiet kollha li għandha! Imma fid-dinja ma tistax timxi b’dan il-mod!  Jien nista’ ngħid li matul il-ħajja professjonali tiegħi, għal dawn l-aħħar 40 sena, qatt u qatt ma kont ħdejn pazjent li kien qiegħed imut u dan talabni nagħtih xi ħaġa biex jitlaq malajr! Qatt! Ġieli talbuni nagħmel xi ħaġa biex forsi nkun nista’ ngħinhom, imma qatt ma kien hemm xi ħadd li talabni nħaffiflu l-vjaġġ għan-naħa l-oħra! (Interruzzjonijiet) Inti taħseb li min jagħmel suwiċidju jkun jinsab in a good mental state?! Inti taf x’ifisser suwiċidju, bħali, and I am sure they never know what is happening at that time! Never! Otherwise you will never come to that conclusion!

ONOR. STEPHEN SPITERI: Sur President, naħseb li bħala Kumitat għandna nisimgħu l-opinjonijiet kollha u mmorru lil hinn mill-opinjoni personali tagħna għax inkella din se tkun a non-starter. Kważi kważi we should be receptive and then we discuss.

ONOR. ETIENNE GRECH: Imma jekk se nagħmlu serje ta’ laqgħat, fl-aħħar mill-aħħar irridu naraw jekk aħniex se nagħmlu xi rakkmandazzjonijiet u jekk ir-rakkmandazzjonijiet ikunux fuq naħa jew oħra għax jekk niġu f’dik is-sitwazzjoni u jkun hemm nuqqas ta’ qbil ...

ONOR. MARIA DEGUARA: Imma Onor. Grech, aħna, bħala nies mediċi u kompetenti, wara kull laqgħa li jkollna ma’ dawn in-nies għandna naqblu bejnietna liema huma the most important points u npoġġuhom fuq il-mejda. Issa jekk għall-grazzja tal-argument ikun hemm xi ħadd minn barra li jgħidilna biex ma naċċettawx it-tali ħaġa, m’għandniex nibdlu d-deċiżjoni tagħna if we feel that we should accept it! Aħna, li naraw id-dinja mill-bidu tal-konċepiment sakemm il-bniedem jasal biex jindifen, ma nistgħux induru mal-lewża! 

ONOR. ETIENNE GRECH: Meta konna qed niddiskutu l-morning-after pill, pereżempju, kien hemm min kien kontra u kien hemm min kien favur. Il-Professur Anthony Serracino Inglott kien deċiżivament favur.

ONOR. MARIA DEGUARA: Qatt indunajt jekk kienx hemm xi ħaġa differenti jew kienx hemm affarijiet li setgħu kienu qed imexxu għal affarijiet oħrajn?! Onor. Grech, ejjew ma nagħlqux għajnejna għax qed ngħixu f’dinja fejn aħna maturi ħafna.

ONOR. ETIENNE GRECH: Anzi kien intlaħaq qbil dwar dik l-issue.

ONOR. MARIA DEGUARA: Jiena ma kontx preżenti u allura ma nistax nitkellem, però dik issa għaddiet. Madanakollu rridu noqogħdu attenti għax min ikun hemm barra jkun qed jara l-affarijiet, u wieħed ikun jista’ jara għaliex ikunu qed jingħadu ċerti affarijiet!

ONOR. ETIENNE GRECH: Il-levonorgestrel jintuża bħala morning-after pill għax ma kienx hemm dubji xjentifiċi, jiġifieri f’kelma waħda, Onor. Deguara ...

ONOR. MARIA DEGUARA: Onor. Grech, ejjew noqogħdu attenti li ma noħorġux ‘il barra mis-suġġett tagħna!

IĊ-CHAIRMAN: Mela jien naħseb li għal dik li hi korrispondenza rigward is-surrogacy u l-gamete donation ilkoll naqblu li għandna nisimgħu numru ta’ esperti, kemm Maltin u jekk hemm bżonn anke barranin permezz ta’ radio-conferences jew mezzi oħra. Wara kollox dan huwa l-iskop ta’ dan il-Kumitat u ċjoè li nakkwistaw kemm jista’ jkun feedback min-naħa tal-esperti ħalli mbagħad naslu għall-outcome finali.

ONOR. ETIENNE GRECH: Però ovvjament irridu nikkomunikaw dwar il-ħinijiet li fihom se jsiru dawn il-laqgħat.

IĊ-CHAIRMAN: Issa ejjew ngħaddu għall-korrispondenza mibgħuta minn Prof. Mark Eyskens rigward l-antimicrobial resistance. Nassumi li din hija informazzjoni ta’ riċerka minn laboratorju ġewwa l-Belġju.

ONOR. ETIENNE GRECH: Jiġifieri kulma għandna nagħmlu aħna huwa li naqraw din il-korrispondenza u ninformaw ruħna. (Interruzzjonijiet)

IĊ-CHAIRMAN: Jien naħseb li aħna, bħala tobba, naqblu li għal din il-laqgħa jkollna esperti Maltin li jistgħu jitkellmu fuq reżistenza lokali ta’ antimicrobials.

ONOR. MARIA DEGUARA: Yes, definitely. Hemm Dr Barbara u ...

IĊ-CHAIRMAN: Hemm anke xi spiżjara li jieħdu ħsieb dawn l-affarijiet.

ONOR. MARIA DEGUARA: Fil-każ nistaqsu lill-Isptar Mater Dei min huma l-esperti f’dan il-qasam u nistednuhom hawnhekk.

IĊ-CHAIRMAN: Din għandha tkun laqgħa interessanti, u aħna, bħala general practitioners fil-komunità, aktar u aktar għandna x’nieħdu minnha.

ONOR. STEPHEN SPITERI: Hawnhekk qed jitkellem fuq l-użu tal-annimali wkoll.

ONOR. ETIENNE GRECH: Tkun option tagħna li fix-xhur li ġejjin nagħmlu laqgħa dwar antimicrobial resistance. It could be an interesting subject.

ONOR. MARIA DEGUARA: Il-prinċipju tiegħi hu li nitolbu expertise li mhijiex biased assolutament u mbagħad aħna għandu jkollna moħħ biżżejjed li nagħżlu l-aħjar minn dak li jkun qiegħed jingħad. Fid-dinja aktar ma nisimgħu aktar aħjar, mhux hekk?

ONOR. ETIENNE GRECH: Imma jrid ikun hemm time limitations ukoll. Għandna lista ta’ madwar 14-il guest ...

ONOR. MARIA DEGUARA: Aħna kollha kemm aħna għandna t-time limitations! Sakemm din ma tkunx xi konferenza ta’ ġurnata, qabel ma wieħed ikun se jitkellem ngħidulu kemm għandu ħin biex jagħmel l-intervent tiegħu ħalli huma jagħmlu l-main points u b’hekk lilna jiffrankawlna ħafna tidwir mal-lewża li lilna aktar jista’ jfixkilna milli jgħinna.

ONOR. ETIENNE GRECH: Anke fil-konferenzi jagħmluha din.

ONOR. MARIA DEGUARA: Aħna għandna ngħidu mal-ewwel li, pereżempju, għandna siegħa li fiha rridu nisimgħu tliet esperti.
ONOR. ETIENNE GRECH: Bħala suġġetti jidhirli li se mmexxu fuq l-aġenda, hux hekk?

IĊ-CHAIRMAN: Jien qbilt li se nkomplu nestrapolaw u nkomplu fuq is-suġġetti li kien hemm qabel. Imbagħad in the meantime jekk ikun hemm xi affarijiet oħra li jkunu ta’ interess …

ONOR. MARIA DEGUARA: Imma almenu għandna lista biex inkunu nafu x’se jiġi diskuss? Qiegħda nistaqsi għaliex din hija l-ewwel darba tiegħi fuq dan il-Kumitat u allura ma nistax ngħid x’kien hemm u x’ma kienx hemm qabel.

ONOR. ETIENNE GRECH: Għandna lista tal-Onor. Claudio Grech, li kien tahielna madwar erba’ snin ilu. (Interruzzjonijiet) Le, ma kienx imexxi l-Kumitat imma kien Membru fih. Kien ix-shadow minister tas-saħħa wkoll dak iż-żmien.

IĊ-CHAIRMAN: Mela naraw it-titli li hemm imsemmija f’dik il-lista? Għax minkejja li issa għaddew erba’ snin, dawn it-titli xorta jistgħu jkunu validi. Naraw it-titli u jekk ikun hemm xi affarijiet li ...

ONOR. MARIA DEGUARA: Ma nafx jekk il-primary health tissemmiex f’dik il-lista, u ma nafx jekk taqbilx miegħi, Onor. Spiteri, imma naħseb li it is a very important topic għax sfortunatament il-primary health is going down the hill every day! Irridu nammettu li f’pajjiżna ... Jekk verament irridu l-ġid għall-pazjenti tagħna, irridu mmexxu l-primary health ‘il quddiem waħda sew biex inkunu nistgħu ngħidu li għandna servizzi governattivi tajbin. Issa hawn qed nitkellem irrispettivament minn min hu fil-gvern, jiġifieri jiena m’iniex qed nagħmel differenzi għax jien naħdem għall-pazjent u hekk kif se nsemmi dak li huwa l-aħjar għall-pazjent, dak li mhux tajjeb għall-pazjent se nsemmih ukoll. Jien ilni mal-pazjenti minn mindu kelli 22 sena u għalhekk naf x’irrid, daqskemm naf kemm illum hu diffiċli li ... Pereżempju, waħda mill-affarijiet li rridu nittekkiljaw żgur hija li llum it-tobba tal-polyclinic lanqas biss qed imorru jagħmlu viżti ħlief in very exceptional cases meta għandna din il-popolazzjoni kollha li għandha ‘l fuq minn 80 sena! 

Meta jċemplu għal xi tabib, lill-pazjenti qed jgħidulhom biex jew imorru huma stess fil-clinic jew inkella jmorru l-isptar! Immaġina raġel ta’ 80 sena li nqalagħlu xi wġigħ ... Intom tafu li f’każijiet bħal dawn kulħadd jispiċċa jmur bl-ambulanza l-Isptar Mater Dei biex imbagħad wara xi 12 jew 16-il siegħa jistenna jgħidulu li dak l-uġigħ ma kien xejn u jerġgħu jwassluh id-dar fit-3.30 a.m! Għalhekk irridu nkunu down to earth. Jekk f’dawn il-ħames snin jirnexxielna npoġġu l-primary health at the very top inkunu għamilna biċċa xogħol għall-poplu Malti kollu!

Sur President, kif għedt diġà, jiena nemmen li jekk irridu nagħmlu biċċa xogħol tajba hawnhekk, ma rridux inkunu biased għax fl-aħħar mill-aħħar aħna qegħdin hawn biex naħdmu għall-pazjent. Jekk aħna willing li naħdmu fuq il-primary health, għandna mmexxuha ‘l quddiem sew!

Onor. Spiteri, inti kemm-il sena esperjenza għandek taħdem fil-komunità?

ONOR. STEPHEN SPITERI: 25 sena.

ONOR. MARIA DEGUARA: Mela l-Onor. Spiteri għandu 25 sena esperjenza u jiena għandi 40 sena esperjenza. Intom ukoll għandkom diversi snin ta’ espjerenza, jiġifieri naħseb li matul is-snin li ilna naħdmu fil-komunità lkoll kemm aħna għandna esperjenza biżżejjed biex inkunu nafu x’hemm bżonn. What I am saying is li bl-ammont ta’ snin esperjenza li għandna kapaċi nkunu nafu x’għandu jsir. (Interruzzjonijiet) Il-punt tiegħi hu li jekk se nagħtu sehemna f’kumitat, għandna nagħtuh bil-għan li l-pazjent iqum fuq saqajh. Let us regard those who really need the goverment health għax min għandu dritt għall-użu tas-servizzi governattivi f’dan il-qasam għandu jingħata what is best for him. Jiena ċerta li jekk niddedikaw ħames snin għall-primary health ukoll inkunu għamilna biċċa xogħol tajba, u dan m’għandniex nagħmluh biex joqogħdu jgħidulna “grazzi”. Jien ma nippretendix il-“grazzi” għax dak huwa xogħolna, imma almenu b’hekk inkunu verament għenna lill-poplu Malti. Jiena deċiża fuqha din jekk intom taħsbu li għandna nagħmluha.
ONOR. ETIENNE GRECH: Jien naqbel li l-primary health għandu jkun wieħed mill-aktar suġġetti li jiġi diskuss hawnhekk, però llum li ġejna biex naraw fuq xiex se nitkellmu, għandna xi suġġetti li se nibdew bihom? Jew se nerġgħu nagħmlu laqgħa oħra biex naraw x’se niddiskutu?

ONOR. MARIA DEGUARA: Le, naħseb li we can pinpoint two or three main topics.

ONOR. STEPHEN SPITERI: Jien tkellimt mal-Onor. Silvio Grixti dalgħodu u jidhirli li l-aħħar darba tkellimt ukoll mal-Onor. Maria Deguara fuq din il-ħaġa. L-ewwel nett naħseb li aħjar niffokaw fuq suġġett wieħed u nitfgħu l-enerġija fuqu milli nisparpaljaw f’ħafna suġġetti f’daqqa. Pereżempju, jien inħoss li suġġett interessanti u li huwa utli għal pajjiżna huwa dak tal-obeżità. Illum qed naraw surge f’nies obeżi, inkluż tfal, u għalhekk jekk nagħżlu dan it-topic, żgur li se jagħmel ġid kemm lill-komunità kif ukoll lill-pajjiż. Jien naħseb li għandna nħarsu lil hinn minn hawn u naraw x’ġid jista’ jagħmel dak li aħna nirriċerkaw fuqu ... Għalhekk jekk intom taqblu li għandna niddiskutu dan is-suġġett jew niddiskutu xi suġġetti oħrajn, nistgħu nibdew naħdmu fuqhom.

ONOR. MARIA DEGUARA: Jien naqbel miegħek, però meta nitkellmu fuq l-obeżità żgur li m’aħniex se noqogħdu nitkellmu fuq l-obeżità biss. Ejjew ma ninsewx li l-obeżità ġġib id-dijabete, twassal lil dak li jkun għal problemi fil-qalb u fil-pulmun. Jien għalhekk ngħid li għandna nieħdu l-primary health as a whole ...

ONOR. STEPHEN SPITERI: Imma inti qed tħares lejn il-primary health bħala management.

ONOR. MARIA DEGUARA: Il-primary health tkopri fiha ħafna affarijiet, anke pereżempju, kif għandek timmaniġġja lid-dijabetiċi. Kif taf inti, Onor. Spiteri, jekk lid-dijabetiċi jagħtuhom appuntament darba f’sena they cannot handle good diabetes, u allura that can switch to obesity, either because of treatments or because of operating ...

ONOR. STEPHEN SPITERI: Jien li qed jinkwetani hu li kif se mmexxu l-primary health is more an executive type of situation and it is not the role of a health committee li jidħol fl-eżekuttiv fuq kif imexxi l-health system.
ONOR. ETIENNE GRECH: Aħna m’aħniex il-Ministeru għas-Saħħa!

ONOR. MARIA DEGUARA: Huwa veru li aħna m’aħniex il-Ministeru għas-Saħħa, imma biex innaqqsu l-obeżità rridu nagħmlu ċerti rakkmandazzjonijiet għax min hu obese għandu ċans akbar li jkun dijabetiku u lid-dijabetiċi trid issegwihom closely u tiskrutinizzahom iżjed biex almenu ma jinqalgħulhomx aktar komplikazzjonijiet minħabba d-dijabete. After all primary health is a prevention for these diseases biex ma jkollokx problemi fil-popolazzjoni. Intom tafu x’irrid infisser għax persważa li taraw nies dijabetiċi fil-privat bħalma nara jien, u tafu li anke meta tara lil dawn il-pazjenti kull xahar issib li qed jiżvijawlek, aħseb u ara meta tarahom darba f’sena! Intom tafu kif inhuma l-pazjenti!

ONOR. ETIENNE GRECH: Jien naqbel li wara li nagħmlu l-laqgħat għandna nagħmlu r-rakkmandazzjonijiet tagħna u ngħadduhom lill-Ministru għas-Saħħa, anzi għandna nistiednu lill-Ministru għas-Saħħa biex jiġi hawnhekk ukoll.

ONOR. STEPHEN SPITERI: Imma huwa ċ-Chairman ta’ dan il-Kumitat li jrid jiddeċiedi għax inkella jien ngħid mod, inti tgħid mod ieħor ...

ONOR. ETIENNE GRECH: Le, le, irid ikun hawn qbil bejnietna.

IĊ-CHAIRMAN: Irid jintlaħaq qbil biex imbagħad iċ-Chairman ikun jista’ jagħti direzzjoni.

ONOR. MARIA DEGUARA: Aħna naslu fi qbil biex, ngħidu aħna, niddiskutu l-obeżità u mbagħad iċ-Chairman jagħmel ir-rakkmandazzjoni in terms ...

ONOR. ETIENNE GRECH: Le, ir-rakkmandazzjoni kollha kemm aħna rridu nagħmluha.

ONOR. MARIA DEGUARA: But what I am saying is that the Chairman will be representing the whole Committee. Mhux ħaġa normali din?! Irridu niftehmu li, pereżempju, biex tibda tonqos l-obeżità f’pajjiżna mhuwiex biżżejjed li noqogħdu dejjem nitkellmu fuq dieta biss imma ...

ONOR. ETIENNE GRECH: Nirrakkmandaw clinics apposta li jkunu jistgħu jgħinu lil dawn in-nies, bħalma huma n-nutritionists, eċċ.

IĊ-CHAIRMAN: Bħala suġġett nistgħu nirrelataw il-kura primarja mal-obeżità.

ONOR. MARIA DEGUARA: Hekk hu.

ONOR. STEPHEN SPITERI: Il-Health Promotion Unit u l-Endocrinology Department tal-Isptar Mater Dei jieħdu ħsieb ukoll l-obesity disorders.

IĊ-CHAIRMAN: Mela jidher li hawn qbil li l-ewwel nibdew niddiskutu l-obeżità u mbagħad niddiskutu branki oħrajn relatati mal-obeżità, bħalma hi l-kura primarja, l-endokrinoloġija u l-komplikazzjonijiet li jirriżultaw mill-obeżità.    

ONOR. ETIENNE GRECH: Jekk ma jimpurtax hawnhekk nixtieq nagħmel punt ieħor. Jien kont iċ-Chairperson tal-Kumitat Permanenti dwar is-Saħħar matul il-leġiżlatura l-oħra u għalhekk nista’ ngħid mill-esperjenza li għandi li jekk nibqgħu niddiskutu l-istess suġġett għal tul ta’ żmien, bejn li daqqa ma jistax ikun preżenti wieħed u bejn daqqa ma jistax ikun preżenti l-ieħor, bejn minħabba li jkun hemm xi recess, daqqa minħabba ħaġa u daqqa minħabba ħaġa oħra, se nieħdu fit-tul ħafna bil-konsegwenza li, pereżempju, nispiċċaw niddiskutu l-obeżità għal sena sħiħa. Issa kif nafu, il-qasam tal-obeżità huwa vast ħafna u hemm ħafna aktar suġġetti x’niddiskutu. Għalhekk jien nissuġġerixxi li nippjanaw minn qabel kemm se nieħdu laqgħat fuq suġġett partikolari biex imbagħad ġaladarba nkunu eżawrejna dak is-suġġett, inkunu nistgħu nagħmlu r-rapport ... U r-rapport min se jagħmlu?

IS-SINJURA ANNA COLEIRO SCHEMBRI (Segretarja tal-Kumitat): Skont l-Ordnijiet Permanenti tal-Kamra m’hemmx bżonn li jsir rapport għal kull laqgħa li ssir.  

ONOR. ETIENNE GRECH: Allura r-rakkmandazzjonijiet jrid jippreparahom iċ-Chairman?

IS-SINJURA ANNA COLEIRO SCHEMBRI: Il-Kumitat tal-Kamra huwa kumitat, hu x’inhu, jiġifieri ma jistax jiddelega lill-Ministru biex ...

ONOR. ETIENNE GRECH: Le, ovvjament. Jien għalhekk għedt l-ewwel li ċerti suġġetti, bħall-medical cannabis, l-embryo protection u l-prostitution regulations, m’għandniex niddiskutuhom f’dan il-Kumitat biss imma għandna niddiskutuhom f’kumitat konġunt. L-ewwel nett b’dan il-mod se jkollna l-vantaġġ li jkollna aktar Membri u allura jkollna aktar saħħa, ikollna l-availability tar-researchers li jkunu jistgħu jagħmlu r-rapporti, bħalma hi Dr Elaine Burmingham pereżempju, plus li jekk xi ħadd minna jkun nieqes ma nkunux daqshekk crippled fis-sens li dejjem se jkun hemm quorum għax ikollna l-input ta’ aktar minn Kumitat wieħed. F’dan il-Kumitat għandna nippreparaw minn qabel l-affarijiet li jkunu ġejjin fil-Plenarja fil-futur. 

Issa wieħed jista’ jgħidli li l-issue tal-prostituzzjoni is a social thing rather than a medical one, imma fil-fatt din l-issue hija relatata ħafna mal-qasam mediku wkoll, għalkemm tinvolvi anke l-qasam tal-familja. Jekk wieħed jipprojbixxi l-prostituzzjoni ...

ONOR. MARIA DEGUARA: Il-prostituzzjoni hija dejjem valida, anke llum. Li ma tistax tagħmel huwa burdell. Imma it is up to you jekk tridx iċċempel prostituta u tiftiehem biex tmur magħha.

ONOR. ETIENNE GRECH: Hawn Malta l-unika ħaġa illegali li hawn hija l-loitering for prostitution.

ONOR. MARIA DEGUARA: Huwa illegali wkoll li wieħed jiġi mġiegħel jipprostitwixxi ruħu, jiġifieri ma jistax ikun hemm raġel li jġiegħlni nagħmel dan ix-xogħol u mbagħad jitħallas hu.

ONOR. ETIENNE GRECH: Pereżempju, inti taqbel li dan il-qasam jiġi regolat? (Interruzzjonijiet)

ONOR. MARIA DEGUARA: Anke f’Malta suppost li l-prostituti jiġu checked! (Interruzzjonijiet) Saħansitra fi żmien il-Kavallieri kienu jiġu checked il-prostituti għax kienu jagħmlulhom it-testijiet!

ONOR. ETIENNE GRECH: Imma pereżempju, il-Women’s Rights Groups jidhrilhom li l-prostituzzjoni hija xi ħaġa ħażina għax you are exploiting a woman. Għalhekk, Onor. Deguara, kif għedt inti stess fil-bidu, trid tisma’ lil kulħadd u ma tridx tiġi biased.

ONOR. STEPHEN SPITERI: Jien naħseb li l-importanti hu li għal kull issue li niddiskutu noħorġu a short conclusion ... (Interruzzjonijiet)

ONOR. ETIENNE GRECH: Issa jekk se nittrattaw din l-issue f’kumitat konġunt se niddiskutu kemm l-aspett soċjali, kemm l-aspett mediku kif ukoll l-aspett psikoloġiku.

IĊ-CHAIRMAN: Mil-lat mediku żgur li se nitkellmu fuq is-sexually transmitted diseases, fuq kontrolli, fuq prevenzjonijiet ...

ONOR. STEPHEN SPITERI: Aħna m’għandniex għalfejn niddiskutu kull suġġett b’mod ħolistiku. Nistgħu niddiskutu, pereżempju, il-prostituzzjoni u l-aspett mediku tagħha.

ONOR. ETIENNE GRECH: Ma jaqbillekx meta s-suġġett ikun daqshekk vast.

IĊ-CHAIRMAN: Jien naħseb li jkun aħjar jekk nidħlu sew fl-issue partikolari li nkunu qed niddiskutu.

ONOR. ETIENNE GRECH: Imma l-aħjar hu li l-issues li semmejt niddiskutuhom bħala kumitat konġunt għax there are the family aspects, there are the social aspects and there are the health aspects. (Interruzzjonijiet) Fil-każ niftehmu bejnietna ħalli meta niġu biex niddiskutu l-medical cannabis, nikkuntattjaw lill-Onor. Rosianne Cutajar u nagħmlu kumitat konġunt, jiġifieri nagħmlu tliet kumitati f’wieħed.

IĊ-CHAIRMAN: B’hekk għandu jkun hemm aktar opinjonijiet differenti.

ONOR. STEPHEN SPITERI: Jiġifieri b’dan il-kumitat konġunt we are going to set the way forward biex nagħmlu businessplan u mhux niddeċiedu aħna fuq il-medical cannabis, hux hekk?!

ONOR. ETIENNE GRECH: Aħna se nisimgħu. Issa jekk aħniex se nagħmlu xi rakkmandazzjonijiet ukoll dik ħaġa oħra.

ONOR. MARIA DEGUARA: Permezz tal-esperti aħna se niġbru l-prons u l-cons ta’ dak li nkunu qed niddiskutu.

ONOR. STEPHEN SPITERI: Jien li qed nistaqsi huwa dan. Fil-laqgħa konġunta li se nagħmlu x’se niddeċiedu?

ONOR. ETIENNE GRECH: Inġibu l-esperti biex jagħmlulna preżentazzjoni ...

ONOR. STEPHEN SPITERI: Se jiġu l-esperti wkoll għal din il-laqgħa?

ONOR. ETIENNE GRECH: Iva, mela. Anke meta jkun qed jiltaqa’ l-Health Committee biss inġibu l-esperti!

ONOR. STEPHEN SPITERI: Kollox sew mela.

ONOR. MARIA DEGUARA: Aħna esperti rridu għax għalkemm aħna forsi esperti mil-lat mediku, fil-Kumitat jista’ jkollok persuni li la għandhom idea ta’ mediċina u lanqas ikollhom idea tal-issue li nkunu qed niddiskutu, u għalhekk huwa tajjeb li niġbru ċerta informazzjoni dwar x’ikun qed jiġri barra u ma jiġrix.

ONOR. ETIENNE GRECH: Mela ħalli nibdew bl-issue tal-obeżità. Xi kemm taħsbu li jkun hemm bżonn laqgħat biex neżawrixxu din l-issue?

ONOR. STEPHEN SPITERI: Jien naħseb li l-ewwel għandna nibdew billi nittrattaw l-issue tal-public health. Pereżempju, nistgħu nġibu lil Dr Charmaine Gauci ħalli tagħmlilna preżentazzjoni fuq l-obeżità. Persważ li Dr Gauci se tagħtina l-informazzjoni kollha li hi neċessarja għalina.

ONOR. ETIENNE GRECH: Kull min jiġih lil xi ħadd f’moħħu li nkunu nistgħu nġibuh bħala mistieden għandu jikkuntattja liċ-Chairman ta’ dan il-Kumitat. Pereżempju, iċempillu u jgħidlu; min jaf li kieku nistiednu lil Ms Darlene Zerafa li tmexxi d-dar “Kenn għal Saħħtek”, dar li nfetħet għal dawk li għandhom xi eating disorder?

ONOR. MARIA DEGUARA: Però jiena nemmen li m’għandniex inġibu biss persuni li qegħdin imexxu djar bħal dawn imma we have to get somebody ... (Interruzzjonijiet) 

ONOR. ETIENNE GRECH: Għandna nikkonsidraw ukoll it-tibdil fil-ħin li fih se jibda jiltaqa’ l-Parlament.

[bookmark: _GoBack]ONOR. MARIA DEGUARA: Lill-mistiedna li nkunu se nistiednu għandna ngħidulhom minn qabel x’issue se niddiskutu biex huma jilħqu jagħmlu r-riċerka u jsibu the latest updates dwar dik l-issue.

IĊ-CHAIRMAN: Aktar rimarki? (Onor. Membri: Le) Mela l-aġenda hija eżawrita u l-Kumitat qed jiġi aġġornat għal data b’suġġett li se jiġi komunikat aktar tard. Il-lejl it-tajjeb lil kulħadd. Nirringrazzjakom. 

Fid-8.55 p.m il-Kumitat aġġorna għal data u b’aġenda li jiġu komunikati aktar tard.







